
GOUVÈNÈ CUOMO ANONSE 3 MILYON DOLA POU SIPÒTE BEZWEN MENDÈV 
ETA NEW YORK LA YO  

  
SUNY ak Depatman Travay Eta a Pral Kreye Jiska 2,000 Nouvo Pòs Preestaj ak 

Estaj nan Sektè Manifakti ak Swen Sante Avanse a yo  
  
  

Jodi a, Gouvènè Andrew M. Cuomo te anonse 3 milyon dola envestisman pou State 
University of New York la (SUNY) ak Depatman Travay (Department of Labor, DOL) Eta 
a pral fè patenarya ak biznis New York la yo sou devlopman pòs estaj anrejistre k ap 
reponn dirèkteman a bezwen mendèv New York la yo. Pwogram Gouvènè a dedye 
finansman espesifik a kreyasyon jiska 2,000 nouvo pòs preestaj ak estaj nan sektè 
manifakti ak swen sante avanse a yo pandan kat a sis ane k ap vini an yo.  
  
“Yon mendèv byen fòme se yon mendèv solid, epi pwogram estaj anrejistre a ap reponn 
a bezwen kwasan ki genyen pou travayè kalifye nan sektè manifakti ak swen sante a 
yo”, Gouvènè Cuomo te deklare. “Pwogram estaj sa yo ki gen yon enpòtans kapital 
pral sipòte mendèv la epi kreye djòb ki byen peye ki se fondasyon debaz klas mwayèn 
New York la.”  
  
Nan kad pwogram lan, kanpis SUNY yo te rasanble anplwaye endistri a yo pou yo fè 
yon tab wond onivo eta ak rejyonal pou ede nan agrandisman estaj anrejistre yo. 
Gwoup sa yo pral ede idantifye bezwen mendèv patikilye yo epi pou yo ranpli eka ki 
genyen onivo konpetans yo ak pwogram estaj anrejistre yo, epi diskite sou kijan 
anplwayè yo ka vin tounen esponsò yo. SUNY ak NYSDOL pral chache lye tab wond 
lan ak travay Konsèy Devlopman Ekonomik Rejyonal la yo (Regional Economic 
Development Councils) ak Konsèy Devlopman Mendèv Toupatou Atravè Eta a yo 
(Statewide Workforce Development Boards) ap fè pou ede satisfè bezwen devlopman 
mendèv nan endistri enpòtan ki genyen atravè eta a yo.  
  
“Pandan ekonomi nou an ap kontinye devlope toupatou atravè eta a, enpòtans mendèv 
kalifye a kontinye pi elve”, Gouvènè Adjwen an Kathy Hochul te deklare. “Gen 
tèlman anpil karyè jodi a ki ale odela de modèl inivèsite katran tradisyonèl la yo, epi li 
enpòtan pou eta nou an envesti nan eleman kle sa a ki gen nan mendèv nou an. Nouvo 
patenarya ki gen ant SUNY, Depatman Travay la, ak sektè prive a pral ede Nouyòkè yo 
jwenn fòmasyon garanti yo bezwen pou yo reyisi nan karyè manifakti ak swen sante a 
yo.”  
  



 

 

“Kreyasyon mendèv ki pi byen edike soti nan yon kontinyasyon ki konekte pwogram 
detid akademik yo ak eksperyans travay lavi reyèl k ap fèt nan yon pwogresyon lojik 
pou etidyan yo, epi kanpis nou an ap fè senpleman sa a ansanm ak kò pwofesoral ak 
lidèchip la nan yon patenarya etwat nou genyen ak biznis lokal yo”, Rektè SUNY an 
Kristina M. Johnson te deklare. “Envestisman Gouvènè a ap ranfòse travay sa a, sa 
ki pral agrandi aksè a pwogram devlopman mendèv sible nou yo pou etidyan yo epi 
reponn a bezwen ekonomik ki gen nan kominote nou yo.”  
  
“Depatman Travay Eta New York la vle asire ke chak Nouyòkè yo gen yon opòtinite pou 
yo konstwi yon karyè, epi pa sèlman jwenn yon djòb–epi pwogram estaj anrejistre a pral 
ofri yo opòtinite sa a”, se sa Roberta Reardon, ki se Komisè Depatman Travay Eta a, 
te deklare. “Pwogram sa a pral melanje eksperyans travay ak sal klas la, sa k ap kreye 
yon pakou pwofesyonèl pou jèn gason ak jèn fanm toupatou atravè Eta New York la yo. 
Depatman Travay la kontan anpil pou nou fè patenarya ak SUNY, paske pwogram sa a 
pral pote yon kalifikasyon pòtativ, sètifye lè yo fini. Nou fyè pou nou reyalize vizyon 
Gouvènè Cuomo a ki pral trase yon chemen klè pou yon mendèv klas mwayèn divès, 
solid.”  
  
“Nou kontan paske Inivèsite Kominotè Mohawk Valley a ak Inivèsite Kominotè Konte 
Schenectady a yo pral mennen ak opere sant sektè manifakti ak swen sante a yo, 
respektivman”, Johanna Duncan-Poitier, ki se Vis Rektè Prensipal Inivèsite 
Kominotè (Community Colleges) ak Kondwit Edikasyonèl la (Education Pipeline), 
te deklare. “Ansanm nan patenarya nou gen ak sistèm SUNY ak NYSDOL la, chak 
kanpis pral kowòdone relasyon anplwayè, devlopman pwogram, ak aktivite 
sansibilizasyon pou alafwa estaj potansyèl ak estaj ki la deja yo. Yo chak pral devlope 
patenarya ak lòt inivèsite yo, sa k ap sipòte yon rezo aprantisaj ki repann toupatou 
atravè Eta New York la.”  
  
Randall J. VanWagoner, ki se Prezidan Inivèsite Kominotè Mohawk Valley a te 
deklare, “Estaj yo se yon fason ekstraòdinè pou melanje pwogram akademik atèm 
karyè a yo, nou menm ak patnè inivèsite nou yo ofri yo avèk bezwen anplwayè nou yo 
genyen yo, epi nan konsa bay popilasyon ki tradisyonèlman soureprezante yo yon 
trajektwa altènatif anvè karyè ki byen peye yo. Ansèyman siperyè se yon patnè vital nan 
kad preparasyon travayè yo pou avni yo ak ogmantasyon konpetans travayè ki ap ede 
eta ak rejyon nou an antre an konkirans ak rès mond lan. Pwojè sa a kontinye tadisyon 
SUNY genyen nan fòje patenarya solid avèk anplwayè yo ak lòt inivèsite yo pou nou ka 
ofri opòtinite bay moun ki nan eta ak rejyon nou an yo.”  
  
Pwogram estaj anrejistre a yo pral amelyore fòmasyon pratik ak enstriksyon ki gen rapò 
yo pou estaj ki gen ladan yo konpetans ki baze sou fòmasyon, eksplorasyon 
sètifikasyon, ak pwogram diplòm avèk estaj yo, ansanm ak enkòpore modil sou entènèt 
ak itilizasyon espesyalis nan matyè yo ak espesyalis ki osen kò pwofesoral la yo pou 
ede mete pwogram detid la yo ajou. Anplis de sa a, pwogram lan pral eksplore nouvèl 
ide pou fòmasyon preestaj yo pou gen ladan trajektwa pou popilasyon minoritè 
soureprezante yo.  
  
SUNY gen yon istwa pwouve nan zafè pwogram devlopman mendèv yo. Tout 64 kanpis 
yo ofri etidyan yo bon jan kalite opòtinite aprantisaj aplike, epi pwochènman 15 nan 
kanpis sa yo pral egzije yon eksperyans aprantisaj aplike pou yo gradye. Pwogram 
aprantisaj aplike yo gen ladan yo men pa sèlman:  



 

 

  
SUNY Works - estaj, estaj klinik kote ki gen plis pase 20,000 etidyan SUNY ki deja 
enskri; ak pwogram edikasyon kòporativ yo, kote kò pwofesyonal SUNY an ak 
anplwayè ki nan zòn lan yo te mete ansanm pou yo devlope pwogram detid ki entegre 
enstriksyon ki nan sal klas yo ak eksperyans pratik. Apeprè 1,740 etidyan aktyèlman 
enskri nan pwogram edikasyon kòperativ ki disponib atravè SUNY an yo.  
  
SUNY Serves - sèvis aprantisaj, sèvis kominotè, angajman sivik ak benevola. Plis pase 
30,000 etidyan SUNY yo aktyèlman angaje nan pwogram sèvis aprantisaj fòmèl kote yo 
ap gen kredi inivèsitè, alòske anpil milye etidyan anplis patispe nan sèvis kominote ak 
benevola onivo lokal, nasyonal ak toupatou nan mond lan.  
  
SUNY Discovers - etidye aletranje, rechèch etidyan, ak inisyativ antreprenaryal ak etid 
sou tèren. Byenke rechèch SUNY (SUNY research) gen yon istwa fyè nan zafè 
dekouvèt inovatè, envansyon ak jèn konpayi yo, konsantrasyon ogmante yo mete sou 
aprantisaj aplike a te lakoz yon nivo kolaborasyon san presedan ant etidyan SUNY yo, 
kò pwofesoral la ak espesyalis endistri a yo pou yo pèmèt komèsyalizasyon meyè ide 
ak inovasyon yo konsevwa sou kanpis nou yo.  
  
Anplis de sa, Sant Opòtinite Edikasyonèl (Educational Opportunity Centers, EOC) 
SUNY gen depi byen lontan yo ofri pwogram devlopman mendèv ak sèvis akademik, ki 
baze nan kominote a yo pou plis pase 20,000 etidyan adilt yo nan plis pase 40 lokalite 
atravè eta a. EOC yo ede etidyan ki te gendwa kite lekòl, ki pa prepare ase pou mendèv 
oswa ansèyman siperyè a yo, oswa k ap chache nouvo oswa konpetans diferan yo, 
reyantre nan kondwit edikasyonèl la pou yo ka pwofite de nouvo opòtinite anplwa yo.  
  
Prezantasyon State University of New York  
State University of New York la se pi gwo sistèm ansèyman siperyè konplè nan peyi 
Etazini, ak 64 kanpis kolèj ak inivèsite ki sitiye nan anviwon 48 kilomèt chak kay, lekòl 
ak biznis nan eta a. Jiska otòn 2017 la, gen plis pase 430,000 etidyan ki te enskri nan 
yon pwogram diplòm nan yon kanpis SUNY. Ototal, SUNY te sèvi anviwon 1.4 milyon 
etidyan nan kou ak pwogram, edikasyon kontini ak pwogram sansibilizasyon kominotè 
ki gen kredi inivèsitè yo pandan ane akademik 2016-17 la. Etidyan ak pwofesè SUNY 
toupatou atravè eta a yo pote anpil kontribisyon konsiderab nan rechèch ak dekouvèt ki 
lakoz prèske 1 milya dola nan aktivite finansman esponsò ekstèn chak ane. Genyen  
3 milyon ansyen elèv SUNY nan lemonn epi youn nan chak twa moun nan New York ki 
genyen yon diplòm inivèsitè se yon ansyen etidyan SUNY. Pou jwenn plis enfòmasyon 
sou fason SUNY kreye opòtinite, ale nan sitwèb www.suny.edu.  

